
¶ Aſſez tu mas hantee et regardee

Mais en nul cas qui ſceuſt ou peuſt deſplaire 

A vng amy, ne mas veue hazardee. 

Or ne ſcay ie malheureuſe que faire

Puis que de toy vng mot ne puis tirer 

De verite, qui me peult ſatiſfaire. 
¶ Ie te voy triſte, et ſouuent ſouppirer.

Crainte me dit que ce neſt pas pour moy 

Que ainſi te voy par douleur martyrer, 

Amour me dit que ſi, et que ſa loy 

Permect telz cas, pour mieulx faire la preuue 

De ma treſferme et trop leale foy. 
¶ Crainte veult bien que vng autre amy ie treuue 

Pour ne mourir en ce cruel tourment

Amour deffend que ie face amour neufue. 
Helas mon cueur quel eſt ton ſentement

Es tu de luy aymè, ou ſi aymer 

Vng autre doibz, diz le moy franchement,

